
Bod yn y byd 5
 ‘Cyn i chi orffen bwyta’ch brecwast y bore ma, byddwch chi wedi dibynnu ar hanner y byd.’ - Dyma eiriau Martin Luther King.

Mae ein paned o goffi neu de, ein sudd, grawnfwyd neu’n banana i gyd yn dod o’r Trydydd Byd.  Maen nhw wedi eu cynhyrchu gan ffermwyr sy ddim yn cael pris teg am eu cynnyrch a’u llafur.

Dyma Rosa

· mam i chwech o blant

· byw yn Nuevo Milagro yng ngogledd Periw

· mewn cwt mwd gyda tho tun

· gorfod derbyn y pris mae’r prynwr yn ei roi am ei choffi

· yn aml dydy hynny ddim yn ddigon i gael pethau sylfaenol

Dyma Samuel Berrios. 

· Y llynedd doedd ei fab ddim yn gallu mynd i’r ysgol oherwydd roedd yr arian roedd yn ei gael am y coffi wedi gostwng 

· Ddim yn siwr ei bod yn werth tyfu coffi dim mwy

· Byddai tyfu coca yn llawer mwy proffidiol

Daw’r rhan fwya o ddail coca’r byd o Beriw.  Daw dwy ran o dair o gocên y byd o ddail coca Periw.  Mae pris cocên yn llawer uwch na phris coffi.  Hyd yn hyn mae Samuel Berrios  wedi  gwrthsefyll y demtasiwn o’i dyfu.

Meddai “Gallai llawer o bethau drwg fel trais, tor-cyfraith a dwyn ddigwydd yma pe baen ni’n tyfu coca. Dydyn ni ddim eisiau hyn.”

Beth fasech chi’n ei wneud?

Gweddïwn,

Arglwydd, maddau i ni fod pobl gyffredin fel ni’n diodde tlodi a newyn. Rhoddaist ti ddigon o adnoddau yn y byd i gynnal a bwydo pawb, dim ond i ni eu defnyddio’n ddoeth.  Helpa ni i wneud hyn.  Amen

Bethan Teify

